
IV. OPOSICIONS E CONCURSOS
CONSELLERIA DE FACENDA E ADMINISTRACION PUBLICA

RESOLUCION do 30 de marzo de 2022 pola que se convoca o proceso selectivo
para o ingreso, polas quendas de acceso libre e de promocidn interna, no corpo
auxiliar da Administracion xeral da Comunidade Autébnoma de Galicia, subgrupo
C2, en prazas reservadas para seren cubertas por persoas que acrediten
discapacidade intelectual.

E de aplicacién o Decreto 33/2019, do 28 de marzo (DOG nim. 67, do 5 de abril), polo
que se aproba a oferta de emprego publico correspondente a prazas de persoal funcionario
e laboral da Administracion da Comunidade Auténoma de Galicia para o ano 2019.

Por conseguinte, de conformidade co establecido no Decreto 33/2019, do 28 de marzo
(DOG num. 67, do 5 de abril), polo que se aproba a oferta de emprego publico correspon-
dente a prazas de persoal funcionario e laboral da Administracion da Comunidade Auténo-
ma de Galicia para o ano 2019, esta conselleria, no uso das competencias que lle atribte
a Lei 2/2015, do 29 de abril, do emprego publico de Galicia (en diante, LEPG),

DISPON:

Convocar o proceso selectivo para o ingreso no corpo auxiliar da Administracion xeral
da Comunidade Auténoma de Galicia, subgrupo C2, en prazas reservadas para seren cu-
bertas por persoas que acrediten discapacidade intelectual, con suxeicién as seguintes
bases da convocatoria:

1. Normas xerais.

1.1. O obxecto do proceso selectivo sera cubrir cinco (5) prazas, polas quendas de ac-
ceso libre e de promocién interna, do corpo auxiliar da Administracion xeral da Comunidade
Auténoma de Galicia, subgrupo C2, en prazas reservadas para seren cubertas por persoas
que acrediten discapacidade intelectual, correspondentes a oferta de emprego publico do
exercicio 2019.

O sistema selectivo é o de oposicion.
1.1.1. O numero de prazas reservadas para a quenda de promocion interna é unha (1).

O numero de prazas reservadas para a quenda de acceso libre é catro (4).

Se a praza reservada a quenda de promocion interna non se cobre, sera acumulada a
quenda de acceso libre.

1.1.2. As persoas aspirantes sé poderan participar nunha das quendas citadas: promo-
cion interna ou acceso libre. Se da instancia que presenten non se deduce a sua opcién,
seran excluidas nas listas provisionais que se publiquen. De non emendaren o defecto na
solicitude, quedaran definitivamente excluidas.

De ser o caso, as aclaracions ou as correccions respecto ao cambio de quenda debe-
ranse realizar no prazo de alegaciéns as listas provisionais de persoas admitidas.

1.1.3. A este proceso selectivo seralle aplicable o Real decreto lexislativo 5/2015, do 30
de outubro, polo que se aproba o texto refundido da Lei do Estatuto basico do empregado
publico (en diante, TRLEBEP), a LEPG, o Real decreto 2271/2004, do 3 de decembro,
polo que se regula o0 acceso ao emprego publico e a provision de postos de traballo das
persoas con discapacidade, e demais normas concordantes, asi como o disposto nesta
convocatoria.

1.2. Requisitos das persoas aspirantes.

Para seren admitidas ao proceso selectivo, as persoas aspirantes deberan posuir no dia
de finalizacion do prazo de presentacion de solicitudes e manter ata o momento da toma de
posesion como persoal funcionario de carreira os seguintes requisitos:

1.2.1. Para promocion interna:

1.2.1.1. Posuir unha discapacidade intelectual cun grao de discapacidade global reco-
necido que debera ser igual ou superior ao 33 %.

1.2.1.2. Idade: non exceder a idade maxima de xubilacién forzosa.

1.2.1.3. Titulacion: estar en posesion ou en condicidon de obter o titulo de graduado/a
en educacion secundaria obrigatoria. Asi mesmo, observarase o establecido na Orde
EDU/1603/2009, do 10 de xufo, pola que se establecen equivalencias cos titulos de gra-
duado en educacion secundaria obrigatoria e de bacharelato regulados na Lei organi-
ca 2/2006, do 3 de maio, de educacion, modificada mediante a Orde EDU/520/2011, do 7
de marzo.

As persoas aspirantes con titulacions obtidas no estranxeiro deberan acreditar que es-
tan en posesion da correspondente validacion ou da credencial que acredite, de ser o caso,
a homologacién do titulo. Este requisito non sera de aplicacion as persoas aspirantes que
obtivesen o recofiecemento da sua cualificacién profesional, no ambito das profesions re-
guladas, ao abeiro das disposiciéns de dereito da Unién Europea.

1.2.1.4. Pertencer como persoal funcionario de carreira ao corpo da actual agrupacién
profesional de persoal subalterno da Xunta de Galicia, ou pertencer a categoria 003 (orde-
nanza e outras) do grupo V de persoal laboral fixo da Xunta de Galicia.

1.2.1.5. Ter prestado servizos efectivos durante, polo menos, dous anos como persoal
funcionario no corpo da actual agrupacion profesional de persoal subalterno da Comunida-
de Auténoma de Galicia ou na categoria 003 (ordenanza e outras) do grupo V de persoal
laboral fixo da Xunta de Galicia.

Para estes efectos, consideraranse servizos efectivos os prestados na situacién de ser-
vizos especiais e de excedencia para o coidado de fillos/as e familiares (artigos 168 e 176
da LEPG), e a excedencia por razén de violencia de xénero, de conformidade co estable-
cido no artigo 177 da LEPG.

1.2.1.6. Capacidade funcional: posuir as capacidades e aptitudes fisicas e psiquicas
gue sexan necesarias para o desempefo das correspondentes funcidons ou tarefas.

1.2.1.7. Habilitacion: non ter sido separada/o nin despedida/o, mediante expediente dis-
ciplinario, do servizo de ningunha Administracion publica ou dos 6rganos constitucionais
ou estatutarios das comunidades auténomas, nin encontrarse na situacioén de inhabilitacion
absoluta ou especial para o desempefio de empregos ou cargos publicos por resolucion
xudicial, cando se trate de acceder ao corpo ou escala de persoal funcionario do cal a per-
soa foi separada ou inhabilitada.

1.2.1.8. Non podera participar no proceso selectivo o persoal funcionario de carreira que
xa pertenza ao corpo obxecto desta convocatoria.

1.2.2. Para acceso libre.

1.2.2.1. Posuir unha discapacidade intelectual cun grao de discapacidade global reco-
fecido que debera ser igual ou superior ao 33 %.

1.2.2.2. |dade: ter feitos os dezaseis anos e non exceder a idade maxima de xubilacion
forzosa.

1.2.2.3. Nacionalidade:
a) Ter a nacionalidade espafola.
b) Ser nacional dalgun dos Estados membros da Unién Europea.

c¢) Ser nacional dalgun Estado en que, en virtude dos tratados internacionais subscritos
pola Unién Europea e ratificados por Espafia, lles sexa aplicable a libre circulacién de per-
soas traballadoras.

d) Tamén poderan participar, calquera que sexa a sua nacionalidade, os cénxuxes dos
espafois e dos nacionais doutros Estados membros da Unién Europea, sempre que non
estean separados de dereito. Nas mesmas condicions poderan participar as/os seus des-
cendentes e as/os do seu conxuxe sempre que non estean separados de dereito, sexan
menores de vinte e un anos ou maiores da dita idade dependentes.

1.2.2.4. Titulacion: estar en posesion ou en condicion de obter o titulo de graduado/a
en educacion secundaria obrigatoria. Asi mesmo, observarse o establecido na Orde
EDU/1603/2009, do 10 de xufio, pola que se establecen equivalencias cos titulos de gra-
duado en educacion secundaria obrigatoria e de bacharelato regulados na Lei organi-
ca 2/2006, do 3 de maio, de educacion, modificada mediante a Orde EDU/520/2011, do 7
de marzo.

As persoas aspirantes con titulacidons obtidas no estranxeiro deberan acreditar que es-
tan en posesién da correspondente validacion ou da credencial que acredite, de ser o caso,
a homologacién do titulo. Este requisito non sera de aplicacion as persoas aspirantes que
obtivesen o recofnecemento da sua cualificacion profesional, no ambito das profesions re-
guladas, ao abeiro das disposicions de dereito da Unién Europea.

1.2.2.5. Capacidade funcional: posuir a capacidade funcional para o desempefo das
tarefas.

1.2.2.6. Habilitacion: non ter sido separada/o nin despedida/o, mediante expediente dis-
ciplinario, do servizo de ningunha Administracién publica ou dos érganos constitucionais

ou estatutarios das comunidades autdnomas, nin encontrarse na situacion de inhabilitacion
absoluta ou especial para o desempefio de empregos ou cargos publicos por resolucion
xudicial, cando se trate de acceder ao corpo ou escala de persoal funcionario do cal a per-
soa foi separada ou inhabilitada.

No suposto de ser nacional doutro Estado, non estar inhabilitada/o ou en situacion equi-
valente, nin ter sido sometida/o a sancion disciplinaria ou equivalente que impida, no Esta-
do de procedencia, o acceso ao emprego publico nos termos anteriores.

1.2.2.7. Non podera participar no proceso selectivo o persoal funcionario de carreira que
xa pertenza ao corpo obxecto desta convocatoria.

1.3. Solicitudes.

1.3.1. As persoas aspirantes que desexen participar no proceso selectivo deberase fa-
cer constar no modelo de solicitude que sera facilitado gratuitamente na internet.

O prazo para presentar as solicitudes sera de vinte dias habiles, que se contaran a partir
do seguinte ao da publicacion desta convocatoria no Diario Oficial de Galicia.

O modelo de solicitude estara, a disposicion de todas as persoas que desexen participar
no proceso selectivo, na paxina web funcionpublica.xunta.gal, seguindo a ruta «Funcién
publica»—«Procesos selectivos»—«Xeracion e presentacion de solicitudes de procesos se-
lectivos».

As persoas solicitantes deberan consignar todos os datos que aparecen na pantalla e
posteriormente validalos e confirmalos.

As persoas solicitantes con discapacidades adicionais a intelectual, requirida para a
participacién neste proceso selectivo, poderan solicitar as posibles adaptacions de tempo
e/ou medios para a realizacion dos exercicios en que esta adaptacion sexa necesaria,
todo isto conforme o contido na LEPG, no Real decreto 2271/2004, do 3 de decembro, e
no Decreto 33/2019, do 28 de marzo (DOG num. 67, do 5 de abril), polo que se aproba
a oferta de emprego publico correspondente a prazas de persoal funcionario e laboral da
Administracion xeral da Comunidade Auténoma de Galicia para o ano 2019.

As persoas solicitantes das adaptacions sinaladas poderan indicar na mesma epigrafe
da solicitude a presenza, durante a realizacion do exercicio, de atencién médica especia-

lizada. Neste suposto, deberan presentar, antes do remate do prazo fixado, o orixinal ou
a copia debidamente compulsada do informe médico que acredite a necesidade da dita
medida.

Unha vez confirmada a alta da solicitude, a persoa solicitante debera imprimir a solici-
tude cuberta e deberaa presentar, debidamente asinada, antes do remate do prazo fixado,
nas oficinas de Rexistro da Xunta de Galicia, oficinas de Correos e demais lugares previs-
tos no artigo 16 da Lei 39/2015, do 1 de outubro, do procedemento administrativo comun
das administraciéns publicas (LRX-PAC).

As solicitudes que se presenten a través das oficinas de Correos deberan ir en sobre
aberto para seren datadas e seladas polo persoal de Correos antes de seren certificadas.

Xunto coa solicitude sera obrigatorio achegar:

1) Copia compulsada do certificado de discapacidade, acreditativo dun grao igual ou
superior ao 33 %.

2) Ditame técnico facultativo que acredite a discapacidade intelectual.

Naqueles supostos en que o recofiecemento da condicién de persoa con discapaci-
dade corresponda aos érganos competentes da Xunta de Galicia, a concorrencia destes
requisitos podera ser comprobada de oficio pola Direccion Xeral da Funcién Publica, para
o cal a persoa aspirante debera marcar na solicitude o correspondente recadro de auto-
rizacion.

O estado das solicitudes podera ser consultado en calquera momento seguindo as ins-
trucions iniciais e seleccionando na pantalla a opcion de consulta.

Para calquera aclaracion ou informacion de caracter técnico sobre o procedemento an-
terior, as persoas solicitantes poderanse por en contacto telefénico co centro informatico
Cixtec no nimero 981 54 13 00, das 8.30 as 20.00 horas, de luns a venres, e os sabados
das 10.00 as 14.00 horas.

Para calquera outra aclaracién ou informacion, as persoas solicitantes poderanse por

en contacto telefénico coa Direccion Xeral da Funcion Publica nos numeros 981 54 52 46;
981 54 54 81; 881 99 93 15 e 981 54 52 18, das 9.00 as 14.00 horas, de luns a venres.

1.3.2. De acordo co disposto no artigo 23 da Lei 6/2003, do 9 de decembro, de taxas,
prezos e exaccions reguladoras da Comunidade Auténoma de Galicia, as persoas que
participen neste proceso selectivo estan exentas do aboamento da taxa por inscricion na
convocatoria.

2. Proceso selectivo.
2.1. Oposicion.

O programa que rexera as probas selectivas € o que figura como anexo 1 desta reso-
lucién.

Teranse en conta as normas de dereito positivo relacionadas co contido do programa
que, con data limite da data de publicacién no DOG do nomeamento do tribunal, conten
con publicacion oficial no boletin ou diario correspondente, ainda que a sUa entrada en
vigor estea diferida a un momento posterior.

As normas de dereito positivo relacionadas co contido do programa que figura no ane-
xo 1 e que fosen derrogadas parcial ou totalmente seran automaticamente substituidas
por aquelas que procedan & sua derrogacion parcial ou total, con data limite da data de
publicacion no DOG do nomeamento do tribunal.

2.1.1. Exercicios.

2.1.1.1. Primeiro exercicio (obrigatorio e eliminatorio): consistira na contestacién por
escrito dun cuestionario tipo test de corenta e cinco (45) preguntas, mais tres (3) preguntas
de reserva, con tres (3) respostas alternativas, das cales s6 unha (1) é a correcta. Este
exercicio constara de duas partes:

a) Primeira parte: incluird vinte (20) preguntas da parte xeral do programa do anexo 1,
mais unha (1) pregunta de reserva.

b) Segunda parte: incluira vinte cinco (25) preguntas sobre contidos practicos do traballo
que se vai realizar, incluidos na parte especifica do programa do anexo 1, mais duas (2)
preguntas de reserva.

As respostas erroneas non se penalizaran.

As persoas aspirantes disporan de cento vinte (120) minutos para realizaren este exer-
cicio.

O exercicio cualificarase de 0 a 90 puntos e para superalo sera necesario obter un mi-
nimo de corenta e cinco (45) puntos. Corresponderalle ao tribunal determinar o numero de
respostas correctas exixido para acadar esta puntuacién minima.

No prazo das vinte e catro (24) horas seguintes publicarase o contido do exercicio e o
modelo de correccidn coas respostas correctas no mesmo lugar en que se realizou o exer-
cicio e no portal web corporativo funcionpublica.xunta.gal

Este exercicio realizarase no prazo maximo de corenta (40) dias habiles desde a cons-
titucién do tribunal que xulgue as probas.

A realizacion deste exercicio non sera anterior aos doce (12) meses contados desde o
dia seguinte ao da publicacion desta convocatoria no Diario Oficial de Galicia.

2.1.1.2. Segundo exercicio (obrigatorio non eliminatorio): consistira na contestacion por
escrito dun cuestionario de dez (10) preguntas tipo test con tres (3) respostas alternativas
das cales s6 unha (1) sera a correcta, mediante o cal se evidencie o cofiecemento da lin-
gua galega por parte das persoas aspirantes.

O exercicio cualificarase de 0 a 10 puntos € as respostas erréneas non se penalizaran.
As persoas aspirantes disporan de corenta (40) minutos para realizaren este exercicio.

Este exercicio realizarase nun prazo minimo de corenta e oito (48) horas desde o rema-
te do exercicio anterior e maximo de corenta (40) dias habiles.

Estaran exentas de realizar este exercicio as persoas aspirantes que acrediten, no pra-
zo de dez (10) dias habiles contados desde o seguinte ao da publicacion no DOG da reso-
lucion pola cal o tribunal faga publicas as cualificacions do primeiro exercicio, que posuian,
antes do dia de finalizacion do prazo disposto na base 1.3 desta convocatoria, o Celga 3
ou o equivalente debidamente homologado polo érgano competente en materia de politica
linglistica da Xunta de Galicia, de acordo coa disposicion adicional segunda da Orde do
16 de xullo de 2007 pola que se regulan os certificados oficiais acreditativos dos niveis de
cofiecemento da lingua galega (DOG num. 146, do 30 de xullo), modificada pola Orde do
10 de febreiro de 2014 (DOG num. 34, do 19 de febreiro), e asignaranselles 10 puntos.

No que se refire & exencion da proba da lingua galega, xunto coa resolucion anterior
a Direccion Xeral da Funcién Publica publicara, no portal web corporativo funcionpubli-
ca.xunta.gal, unha listaxe de persoas aspirantes na cal figuraran aquelas que, por teren
acreditado a posesion do Celga requirido no proceso selectivo convocado pola Orde do
25 de febreiro de 2016 para o ingreso na categoria 003 (ordenanza e outras) do grupo V
de persoal laboral fixo da Xunta de Galicia, en prazas reservadas para seren cubertas por
persoas que acrediten discapacidade intelectual, ou no proceso selectivo convocado pola
Orde do 4 de abril de 2018 para o ingreso na agrupacién profesional do persoal funcionario
subalterno da Administracion xeral da Comunidade Autonoma de Galicia, en prazas reser-
vadas para seren cubertas por persoas que acrediten discapacidade intelectual, non tefien
que presentar a documentacion xustificativa da exencion.

2.1.2. Desenvolvemento dos exercicios.

2.1.2.1. A orde de actuacién das persoas aspirantes sera por orde alfabética e iniciarase
por aquelas cuxo primeiro apelido comece pola letra Q, de conformidade co establecido na
Resolucion da Conselleria de Facenda, do 24 de xaneiro de 2019 (DOG num. 25, do 5 de
febreiro), pola que se publica o resultado do sorteo realizado, en cumprimento do estable-
cido na Resoluciéon da mesma conselleria do 9 de xaneiro de 2019 (DOG num. 4, do 21 de
xaneiro).

2.1.2.2. As persoas aspirantes deberanse presentar a cada exercicio provistas de DNI
ou doutro documento fidedigno que, ao xuizo do tribunal, acredite a sua identidade.

2.1.2.3. Os exercicios realizaranse a porta pechada sen outra asistencia que a das
persoas aspirantes, as que integran o tribunal e as designadas pola Direccion Xeral da

Funcion Publica como persoal colaborador.

2.1.2.4. En calquera momento, as persoas aspirantes poderan ser requiridas polo tribu-
nal para acreditaren a sua identidade.

2.1.2.5. O chamamento para cada exercicio sera Unico, de xeito que as persoas aspiran-
tes que non comparezan seran excluidas.

As mulleres embarazadas que prevexan a coincidencia do parto coas datas de realiza-
cion de calquera dos exercicios polas circunstancias derivadas do seu avanzado estado

de xestacién, ou eventualmente nos primeiros dias do puerperio, poderano pér en cofe-
cemento do tribunal e xuntaran a comunicacion o correspondente informe médico oficial. A
comunicacion deberase realizar dentro das corenta e oito (48) horas seguintes ao anuncio
da data do exame.

O tribunal acordara se procede ou non realizar a proba nun lugar alternativo, aprazala
ou adoptar ambas as medidas conxuntamente. Contra tal acordo non cabera recurso, sen
prexuizo de que as razons da impugnacién se inclian en calquera outro recurso admisible
de acordo coas regras xerais do proceso selectivo.

2.1.2.6. O anuncio de realizacion dos exercicios publicarase no DOG e no portal web
corporativo funcionpublica.xunta.gal con corenta e oito (48) horas, polo menos, de antela-
cion a sinalada para o seu inicio.

2.1.2.7. Se o tribunal, de oficio ou con base nas reclamaciéns que as persoas aspirantes
poden presentar nos tres (3) dias habiles seguintes ao da realizacién dun exercicio, anula
algunha ou algunhas das suas preguntas, publicarao no DOG.

2.1.2.8. As puntuaciéns obtidas polas persoas aspirantes publicaranse no portal web da
Xunta de Galicia funcionpublica.xunta.gal. Concederase un prazo de dez (10) dias habiles
para os efectos de alegaciéns, que se contaran desde o dia seguinte ao da publicacion no
DOG da resolucién do tribunal pola cal se fan publicas as puntuaciéns do correspondente
exercicio.

2.1.2.9. En calquera momento do proceso selectivo, se o tribunal ten cofiecemento ou
dubidas fundadas de que algunha persoa aspirante non cumpre algun dos requisitos exixi-
dos nesta convocatoria, comunicarallo a Direccion Xeral da Funcion Publica para que esta
lle requira os documentos acreditativos do seu cumprimento. No caso de que non se acre-
dite o cumprimento dos requisitos, a Direccion Xeral da Funcién Publica propora a sua
exclusion do proceso selectivo ao 6rgano que convoca, que publicara a orde que corres-
ponda.

2.1.2.10. Para respectar os principios de publicidade, transparencia, obxectividade e se-
guridade xuridica que deben rexer no acceso ao emprego publico, o tribunal establecera e
informara as persoas aspirantes, con anterioridade a realizacion dos exames, dos criterios
de correccién, valoracion e superacion que non estean expresamente establecidos nas
bases desta convocatoria.

XUNTA
DE GALICIA ISSN1130-9229 Deposito legal C.494-1998 https://www.xunta.gal/diario-oficial-galicia




o)
o
=
[7]
2]
~
>
N
[sg}
N
=)
=
X
<
>
—
&
—
2]
&
N~
>
(32}
o
1S
c
c
<
O]
o]
Q
L
>
O

DOG Diario Oficial de Galicia

DOG Num. 65 Luns, 4 de abril de 2022 Pax. 21539

2.2. A orde de prelacion das persoas aspirantes vira dada pola suma da puntuacién dos
exercicios da oposicion. Non podera superar o proceso selectivo un numero superior ao de
prazas convocadas.

Para asegurar a cobertura das vacantes, de se produciren renuncias das persoas que
superaron o proceso selectivo antes do seu nomeamento ou toma de posesion, o érgano
que convoca podera requirir unha relacion complementaria das persoas que sigan por pun-
tuacioén as propostas. Para estes efectos, teran a mesma consideracion que as renuncias
0s supostos das persoas aspirantes que dentro do prazo fixado, agas os casos de forza
maior, non presenten a documentacioén acreditativa do cumprimento dos requisitos ou do
seu exame se deduza que carecen dalgun deles e que, en consecuencia, non poidan ser
nomeadas persoal funcionario de carreira.

3. Curso selectivo.

3.1. As persoas aspirantes que superen a fase de oposiciéon con mellor orde de pre-
lacion, ata un nimero igual ao de prazas convocadas, realizaran un curso selectivo que,
igualmente, deberan superar con aproveitamento como requisito indispensable para obte-
ren o seu nomeamento como persoal funcionario de carreira.

O curso selectivo tera como finalidade a preparacién das persoas aspirantes para o ma-
nexo de paquetes ofimaticos no contorno de LibreOffice 5.4.4 (folla de calculo, procesador
de textos).

Durante este periodo, as persoas aspirantes seran nomeadas persoal funcionario en
practicas coa situacion xuridica prevista nos artigos 16 e 17 do Decreto 95/1991, do 20 de

marzo, e demais disposiciéns de aplicacion.

3.2. O curso selectivo tera unha duracién de dous (2) meses e regularase mediante re-
solucién ditada para ese efecto.

A realizacion deste curso non comporta en ningun caso o desempefio dun posto de
traballo.

3.3. O curso selectivo valorarase como apto ou non apto e para superalo é necesario
obter o resultado de apto.

3.4. As persoas aspirantes que non superen o curso selectivo perderan todos os seus
dereitos para o0 nomeamento como persoal funcionario de carreira, mediante resolucion
motivada da Direccién Xeral da Funcion Publica.

Non obstante, quen non supere este curso selectivo, mediante resolucion da Direccion
Xeral da Funcion Publica, podera ser autorizado para a realizacién deste curso coa promo-
cion inmediatamente posterior.

3.5. Unha vez rematado o curso selectivo e ata que se proceda ao seu nomeamento
como persoal funcionario de carreira, as persoas aspirantes continuaran prestando servi-
zos como persoal funcionario en practicas.

4. Tribunal.

4.1. O ftribunal cualificador do proceso sera nomeado mediante orde da conselleria
competente en materia de funcién publica e a sia composicion sera a determinada polo
previsto no artigo 59 da LEPG, o artigo 60 do TRLEBEP e o artigo 48 do Decreto lexislati-
vo 2/2015, do 12 de febreiro, polo que se aproba o texto refundido das disposicidns legais
da Comunidade Autdbnoma de Galicia en materia de igualdade.

4.2. As persoas que formen parte do tribunal deberanse abster de intervir cando con-
corran nelas circunstancias das previstas no artigo 23 da Lei 40/2015, do 1 de outubro, de
réxime xuridico do sector publico; no artigo 59.2 da Lei 2/2015, do 29 de abril, do emprego
publico de Galicia, ou nas instrucions relativas ao funcionamento e actuacion dos tribunais
de seleccion, aprobadas mediante a Resolucion do conselleiro de Presidencia, Adminis-
tracions Publicas e Xustiza, do 11 de abril de 2007, e no Acordo adoptado no Consello da
Xunta do 8 de abril de 2010. A concorrencia de calquera das ditas causas deberalle ser
comunicada a Direccion Xeral da Funcion Publica.

A Presidencia deberalles solicitar, as restantes persoas que formen parte do tribunal, as
persoas que actuen como persoal asesor dos previstos na base 4.9, e ao persoal auxiliar
que incorpore aos seus traballos, unha declaracién expresa de non se encontraren en nin-
gunha das circunstancias reflectidas no paragrafo anterior.

As persoas aspirantes poderan recusar os integrantes do tribunal cando concorran ne-
les algunha das circunstancias referidas no paragrafo primeiro, consonte o establecido no
artigo 24 da Lei 40/2015, do 1 de outubro, de réxime xuridico do sector publico.

4.3. A autoridade que convoca publicara no DOG a orde correspondente pola cal se
nomeen os novos integrantes do tribunal que substituiran os que perdesen a sua condicion
por algunha das causas previstas na base anterior.

4.4. A sesion de constitucion deberase realizar nun prazo maximo de quince (15) dias
habiles a partir da publicacion do nomeamento do tribunal no DOG. Na dita sesion, o tribu-
nal adoptara todas as decisiéns que lle correspondan para o correcto desenvolvemento do
proceso selectivo.

4.5. A partir da sesion de constitucién, a actuacién valida do tribunal requirira a conco-
rrencia da metade, polo menos, dos seus integrantes, con presenza en todo caso da Pre-
sidencia e da Secretaria deste.

4.6. O procedemento de actuacion do tribunal axustarase en todo momento ao disposto
nestas bases, na Lei 40/2015, do 1 de outubro, de réxime xuridico do sector publico, nas
instrucions relativas ao funcionamento e actuacion dos tribunais de seleccion e ao resto do
ordenamento xuridico.

4.7. Por cada sesion do tribunal levantarase unha acta que, lida ao principio da sesién
seguinte e feitas, de ser o caso, as rectificaciéns que procedan, sera autorizada coa sina-
tura da Secretaria e o visto e prace da Presidencia.

4.8. A Presidencia do tribunal adoptara as medidas oportunas para garantir que os exer-
cicios do proceso selectivo, excepto aqueles en que estea prevista a lectura publica, sexan
corrixidos sen que se cofieza a identidade das persoas aspirantes, e utilizara para iso os
impresos adecuados. O tribunal excluira aquelas persoas aspirantes en cuxos exercicios
figuren marcas ou signos que permitan cofiecer a sla identidade. As decisions e os acor-
dos que afecten a cualificacion e a valoracion das probas (determinacién do numero de
preguntas correctas para acadar a puntuacion minima, fixacién de criterios de valoracién,
etc.) deberanse adoptar sen cofecer a identidade das persoas aspirantes as cales lles
corresponden os resultados obtidos.

4.9. O tribunal podera propor a incorporacion aos seus traballos de persoal asesor para
as valoraciéns que xulgue pertinentes, que se debera limitar a colaborar nas suas especia-
lidades técnicas e tera voz pero non voto. O seu nomeamento corresponderalle & persoa
titular da Direccion Xeral da Funcién Publica.

4.10. O tribunal adoptara as medidas precisas, naqueles casos en que resulte nece-
sario, para que as persoas aspirantes con discapacidades adicionais gocen de similares
condicions para realizaren os exercicios que as restantes persoas aspirantes. Para tal fin
estableceranse, para as persoas con discapacidades adicionais que o soliciten na forma
prevista na base 1.3, as adaptacions de tempo e/ou medios que sexan necesarias.

4.11. O tribunal tera a categoria primeira das recollidas no Decreto 144/2001, do 7 de
xufio, sobre indemnizaciéns por razon do servizo ao persoal con destino na Administraciéon
autonomica de Galicia.

Para os efectos do previsto no dito decreto, entenderase que a designacion do tribunal
cualificador, realizada segundo o disposto na base 4.1, implicara a autorizacion da orde de
servizo para que os seus membros se poidan desprazar ao lugar acordado para cada unha

das sesions convocadas dentro do niumero maximo autorizado.

A Direccion Xeral da Funcién Publica determinara o dito nimero maximo de sesions
autorizado ao tribunal e poderase ampliar baseandose en causas xustificadas.

4.12. En ningun caso o tribunal podera aprobar nin declarar que superou o proceso se-
lectivo un numero superior de aspirantes ao de prazas convocadas. Calquera proposta de
persoas aprobadas que contravena o establecido sera nula de pleno dereito.

4.13. Os acordos adoptados polo tribunal do proceso poderan ser obxecto de recurso de
alzada, ante a persoa titular da conselleria competente en materia de funcién publica, nos
termos previstos nos artigos 121 e 122 da Lei 39/2015, do 1 de outubro.

4.14. As comunicacions que lle formulen as persoas aspirantes ao tribunal dirixiranse
a Conselleria de Facenda e Administracion Publica, Direccion Xeral da Funcion Publica

(Edificio Administrativo San Caetano, Santiago de Compostela).

5. Listaxe de persoas aprobadas, presentacion de documentacion e nomeamento de
persoal funcionario de carreira.

5.1. A cualificacion do proceso vira determinada pola suma das puntuacions obtidas nos

exercicios da oposicion.

No suposto de empate nas puntuacions de duas ou mais persoas aspirantes, acudirase
por orde aos seguintes criterios ata que se resolva:

1) Puntuacion obtida nos exercicios pola sua orde de realizacion.

2) Puntuacion obtida na segunda parte do primeiro exercicio.

3) Orde alfabética recollida na base 2.1.2.1.

4) En ultimo lugar, o empate dirimirase por sorteo entre as persoas implicadas.

5.2. Unha vez rematado o proceso selectivo, o tribunal publicara no DOG a relacion de
persoas aspirantes que o superaron, por orde de puntuacions acadadas, con indicacion do
seu DNI. Na mesma resolucion propora o seu nomeamento como persoal funcionario de
carreira.

A partir do dia seguinte ao da publicacién no DOG da relacién das persoas aprobadas,
estas disporan dun prazo de vinte (20) dias habiles para a presentacion dos seguintes
documentos:

a) Copia auténtica do titulo exixido na base 1.2 ou certificacion académica que acredite
ter realizado todos os estudos para a sua obtencion. No caso de titulaciéns obtidas no
estranxeiro, debera presentar credencial da sua validacién ou homologacion, ou ben a
credencial de recofiecemento da titulacion para exercer a profesion.

b) Declaracién, baixo a sua responsabilidade, de non ter sido separada/o nin despedida/o
mediante expediente disciplinario do servizo de ningunha Administracion publica ou dos
organos constitucionais ou estatutarios das comunidades auténomas, nin encontrarse na
situacion de inhabilitacion absoluta ou especial para o0 desempefo de empregos ou cargos
publicos por resolucion xudicial, para o acceso ao corpo ou escala a que se presenta, nin
pertencer ao mesmo corpo ou escala, segundo o modelo que figura como anexo 2 a esta
convocatoria.

No suposto de ser nacional doutro Estado, declaracién xurada ou promesa de non estar
inhabilitada/o ou en situacion equivalente, nin ter sido sometida/o a sancién disciplinaria
ou equivalente que impida, no Estado de procedencia, o acceso ao emprego publico nos
mesmos termos, segundo o modelo que figura como anexo 3 a esta convocatoria.

c) Acreditacion da condicion de persoa con discapacidade, nos termos establecidos na
base 1.2, mediante certificacion dos érganos competentes da Conselleria de Politica Social
e, de ser o caso, da Administracion correspondente.

d) Informe de saude que acredite que non padece enfermidade nin esta afectada por
limitacion fisica ou psiquica incompatible co desempefio das correspondentes funcions.

A Direccion Xeral da Funcién Publica requirira, de oficio, ao érgano competente o infor-
me de compatibilidade para o desempeno das funcions inherentes ao corpo.

5.3. As persoas aspirantes que dentro do prazo fixado, agas os casos de forza maior,
non presenten a documentacion ou do exame dela se deduza que carecen dalgun dos re-
quisitos sinalados na base 1.2 non poderan ser nomeadas persoal funcionario de carreira
e quedaran anuladas as suUas actuacions, sen prexuizo da responsabilidade en que inco-
rresen por falsidade na solicitude inicial.

5.4. Unha vez acreditada a posesion dos requisitos exixidos, as persoas aspirantes
seran nomeadas persoal funcionario de carreira mediante unha orde da persoa titular da
conselleria competente en materia de funcion publica, que se publicara no DOG indicando
o destino adxudicado.

5.5. A adxudicacién das prazas as persoas aspirantes que superen o proceso selecti-
vo efectuarase segundo a peticidon de destino realizada por estas, de acordo coa orde de
prelacién e a cualificacién do proceso sinaladas nas bases 2.2 e 5.1. A teor do disposto
no artigo 80 da LEPG, a persoa aspirante que ingrese pola quenda de promocién interna
tomara posesion da praza que vifiese desempefando con caracter definitivo cando esta,
segundo os requisitos exixidos nas relaciéns de postos de traballo, poida ser desempefia-
da por persoal funcionario pertencente ao corpo e a escala a que acceda.

A persoa aspirante que acceda pola quenda de promocion interna tera preferencia na
eleccién sobre aquelas que accedan pola quenda de acceso libre.

Na eleccion de destino ofertaranse prazas nas catro provincias: A Corufia, Lugo, Ouren-
se e Pontevedra.

5.6. Atoma de posesion das persoas aspirantes que superen o proceso selectivo efec-
tuarase no prazo dun mes, contado a partir do dia seguinte ao da publicacién do seu no-
meamento no DOG, de conformidade co artigo 60.e) da LEPG.

5.7. Co fin de facilitar a adaptacién e o desenvolvemento das funciéns dos postos de
traballo das persoas aspirantes que superen o proceso selectivo, a Direccidén Xeral da
Funcién Publica, en colaboracion coas asociacidéns, organizaciéns ou entidades, podera
levar a cabo acciéns de formacion e orientacion sociolaboral previas ao seu ingreso como
persoal funcionario de carreira, asi como o apoio ao desenvolvemento no posto de traballo
ao longo da sua carreira profesional.

6. Disposicion derradeira.

Esta resolucion pon fin & via administrativa e contra ela as persoas interesadas poderan
presentar recurso potestativo de reposicion, ante a persoa titular da conselleria compe-
tente en materia de funcion publica, no prazo dun mes contado desde o dia seguinte ao
da sua publicacién no DOG, de conformidade co establecido na Lei 39/2015, do 1 de ou-
tubro, ou impugnala directamente, ante a Sala do Contencioso-Administrativo do Tribunal
Superior de Xustiza de Galicia, no prazo de dous meses, contados desde a mesma data,
de conformidade co disposto na Lei 29/1998, do 13 de xullo, reguladora da xurisdicion
contencioso-administrativa.

Santiago de Compostela, 30 de marzo de 2022

O conselleiro de Facenda e Administracion Publica
P.D. (Orde do 8.1.2020; DOG num. 16, do 24 de xaneiro)
José Maria Barreiro Diaz
Director xeral da Funcién Publica

ANEXO 1
Parte xeral (primeira parte do primeiro exercicio):

Blogue 1. A Constitucién espafiola de 1978. Principios fundamentais, dereitos e deberes
fundamentais dos espafiois. A Administracién. Funcionamento da Administracién segundo
a Constitucion espanola. Niveis da Administracion publica.

Bloque 2. O Estatuto de autonomia de Galicia: estrutura e contido basico. O Parlamento.
A Xunta e o seu presidente. A Administracion publica galega.

Bloque 3. A Lei 2/2015, do emprego publico de Galicia. Empregados publicos: tipos,
dereitos e obrigas. O ingreso na Administracion publica: adquisicion e perda da relacion de
servizo.

Bloque 4. A igualdade e a violencia de xénero na Administracion publica: politicas publi-
cas de igualdade; plans de igualdade da Xunta de Galicia; obxectivos e areas de interven-
cion. A transparencia na Administracién: o acceso a informacion publica e o bo goberno. A
prevencion de riscos laborais: dereitos e obrigas.

Blogue 5. O dereito administrativo. A lei. O regulamento. O acto administrativo. Os re-
cursos administrativos.

Bloque 6. O procedemento administrativo comun. Os principios xerais. As fases do pro-
cedemento. Dereitos da cidadania no procedemento.

Parte especifica (segunda parte do primeiro exercicio):

Blogue 1. A comunicacion. Elementos da comunicacion. Tipos de comunicacién: verbal;
canles de transmision non verbal. A atencion ao publico. As relacidons da cidadania coa
Xunta de Gallicia; dereitos de informacion, peticion e participacion. Servizos de informacion
e atencion aos cidadans, transparencia e acceso a informacién publica. Calidade e trans-
parencia nos servizos publicos da Xunta de Galicia.

Blogque 2. A xestion de documentos na Administracion da Xunta de Galicia. Formacion
de expedientes. Os rexistros administrativos: presentacion e tramitacion. O arquivo: orga-
nizacién, normas de acceso e procedementos.

Blogue 3. A proteccion de datos. Regulacion legal. Principios da protecciéon de datos.
Datos especialmente protexidos. O dereito de acceso aos arquivos.

Blogue 4. Informatica basica: conceptos basicos. Compofientes dun ordenador e os
seus periféricos. O sistema operativo. Acceso e apagamento. Adaptacion do ordenador,
programas e documentos. Organizacion da informacion.

Bloque 5. Sistemas ofimaticos. Procesadores de texto. Follas de calculo: principais fun-
cions e utilidades. Libros, follas e celas. Outras aplicacions ofimaticas.

Blogue 6. Redes de comunicacions e internet. O correo electronico: conceptos elemen-
tais e funcionamento. A Administracion electrénica da Xunta de Galicia, as suas utilidades
e soportes: a identificacion e sinatura electrénica, os certificados dixitais, o rexistro electré-
nico e a notificacion electrénica.

XUNTA
DE GALICIA ISSN1130-9229 Deposito legal C.494-1998 https://www.xunta.gal/diario-oficial-galicia




CVE-DOG: 4nnm63y7-ps13-Irud-xfj0-z32v719slkq8

DOG Diario Oficial de Galicia

DOG Num. 65 Luns, 4 de abril de 2022 Pax. 21547

+ + +
+ + +

ANEXO 2

(Nome e apelidos aspirante)..., con domicilio en..., con NIF/NIE/pasaporte..., declara,
para os efectos de ser nomeado/a persoal funcionario do corpo auxiliar da Administracion
xeral da Comunidade Auténoma de Galicia, subgrupo C2, que non foi despedida/o nin
separada/o mediante expediente disciplinario de ningunha Administracién publica ou 6rga-
no constitucional ou estatutario das comunidades autbnomas, nin se encontra en situacion
de inhabilitacién absoluta ou especial para o desempeno de empregos ou cargos publicos
por resolucion xudicial para o acceso ao dito corpo ou escala.

..., ... de...de 202...
ANEXO 3

(Nome e apelidos aspirante)..., con domicilio en..., con NIF/NIE/pasaporte..., declara,
para os efectos de ser nomeado/a persoal funcionario do corpo auxiliar da Administracion
xeral da Comunidade Autonoma de Galicia, subgrupo C2, que non se encontrainhabilitada/o
ou en situacién equivalente nin foi sometida/o a sancion disciplinaria ou equivalente que
impida, no Estado de..., nos mesmos termos, 0 acceso ao emprego publico.

(Pais e localidade)..., ... de...de 202...

